
Vendim i Këshillit të Mediave të Shkruara të Kosovës ndaj 

ankesës së SHF&SHMU „Hasan Prishtina“ – Prishtinë, Sofie 

Bunjaku, drejtoreshë, kundër Infokus  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 18 tetor 2023, shqyrtoi ankesën e 

dërguar nga SHF&SHMU „Hasan Prishtina“ – Prishtinë, Sofie 

Bunjaku, drejtoreshë, kundër Infokus lidhur me publikimin e 

një lajmi, në të cilin ka publikuar edhe një video nga një 

shkollë publike , dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 



 

 

 

 

                      

                      A R S Y E T I M 

 

 

Media ka publikuar një lajm, në të cilin ka publikuar edhe 

një video nga një shkollë publike, në të cilën ka raportuar 

mbi një dukuri mjaft të përhapur në shkollat publike, 

përkatësisht nyjet sanitare dhe erën e keqe. Pala pretendon 

se nuk është pyetur për xhirime dhe se nuk është raportuar 

e vërteta, përkatësisht lajmi është në kundërshtim me 

kapitullin II (raportimi i së vërtetës) të Kodit të 

Mediave. 

  

Lajmi është shkrim dhe videon e medias së shkruar, e 

transmetuar në uebfaqen e medias, andaj ankesa është e 

lejueshme për trajtim dhe e afatshme. 

  

Pas leximit të ankesës, KMShK gjen se ankesa është e 

pabazuar. Pra, nuk miratohet.  

  

KMShK ka lexuar shkrimin e medias dhe e ka shikuar dhe 

dëgjuar videon përkatëse. 

  

KMShK vërenë se media ka paraqitur para publikut të 

vërtetën, pasi që ka raportuar mbi atë që ka ndodhur në një 

shkollë publike. Interesi publik në të tilla raste është 

shumë i lartë dhe media e ka përmbushur obligimin e vet. 

Raportimi i së vërtetës lidhet drejtpërdrejt me faktet dhe 

provat,  të cilat media i bën të ditura për pubikun, ndërsa 

nëpërmjet videos, provat qartësohen edhe më shumë. Mungesa 

e fëmijëve në klasë është evidente dhe media s’ka si ta 

fshehë këtë fakt. Ndërkaq fakti që prindi është ankuar 

nëpërmjet mediave nuk mund ta gjykohe si tendencë, pasi që 

mirëqenia e fëmijëve është çështje e interesit të lartë 

publik.  

 



Pretendimi se media ka biseduar me prindin ankues, para se 

ta realizojë storien, për KMShK-në është jorelevant, pasi 

që nuk mund të provohet një gjë e tillë dhe nuk dëshmon 

asgjë në lidhje me atë që media raporton. 

  

Palës ankuese i është dhënë mundësia që të paraqesë 

versionin e saj, por që një gjë e tillë nuk është 

shfrytëzuar nga ankuesja. 

 

 

 

 

Andaj, KMShK vendos që ankesa të mos miratohet. 

 

 

 

Këshilli i Mediave të Shkruara të Kosovës 


